
U Kino sali Doma kulture u Srebreniku, 
28.02.2009.godine, održana je svečana akademija, 
kojom je na prigodan način obilježen 1. mart, Dan 
nezavisnosti Bosne i Hercegovine. Ovoj manifestaciji 

 
Položeno je cvijeće na i Centralno spomen-obilježje 

prisustvovali su predstavnici Vlade TK i poslanici u 
Parlamentu FBiH, vijećnici Općinskog vijeća Srebrenik,  
predstavnici boračkih udruženja, privrednih kolektiva i 
javnih ustanova s područja srebreničke općine, te 
predstavnici medija. Na početku obilježavanja ovog 
datuma, delegacija Općine Srebrenik i boračkih 
udruženja, položila je cvijeće na Centralno spomen-
obilježje poginulim borcima s područja općine 
Srebrenik u odbrambeno-oslobodilačkom ratu 1992-
1995.g i narodno-oslobodilačkom ratu 1941-1945.g., te 

            Sa svečane akademije održane povodom 
                  1. marta,  Dana nezavisnosti BiH 
minutom šutnje odnosno učenjem Fatihe, odala počast 
našim najboljim sinovima. Nakon što je predsjedavajući  

 

 
   Hor «Preporoda», učenici MSŠ Srebrenik i sazlija    
    Hogić Ahmet su priredili bogat kulturni  program 
OV-a Srebrenik Ibrahim Zukić pojasnio značaj ovog 
datuma za sve građane BiH, posebno za one koji BiH 
osjećaju kao svoju domovinu, za govornicu je izašao 
općinski načelnik Osman Suljagić. -Bosna i 
Hercegovina je tokom svoje hiljadugodišnje historije 
često puta bila na teškim iskušenjima, često puta su joj 
se smanjivala ovlaštenja, posebno u doba Osmanske 
vladavine, Austro-Ugarske, kao i Kraljevine Srba, 
Hrvata i Slovenaca. Tokom drugog svjetskog rata 
ponovno su udareni temelji državnosti BiH na 
zasjedanju ZAVNOBiH-a , a raspadom Jugoslavije, još 
u vrijeme dok su se ratno-huškačke političke pozicije u 
našem susjedstvu iskazivale u svom najjačem 
intenzitetu, konstitutivni narodi BiH pokušavali su 
tražiti rješenje za buduću državotvornu zajednicu. 
Nakon brojnih bezuspješnih  pokušaja  da  se   nađe 
kompromis,  narodi BiH su odlučili da referendumskom 
odlukom svojih građana traže rješenje za pomenuti 
problem, istakao je u svom referatu načelnik Suljagić. 
Iako se na referendumu oko 65 posto građana, među 
kojima je pored Bošnjaka i Hrvata bio i znatan broj 
Srba, izjasnilo za nezavisnu BiH, dodao je Suljagić, 
mračne snage, predvođene Slobodanom Miloševićem, 
koje se nisu mogle pomiriti s ovakvom voljom građana, 
pokrenule su agresiju na Bosnu i Hercegovinu. Zbog 
toga se opredjeljenje građana, iskazano na referendumu, 
prema riječima Suljagića, moralo potvrditi u 
odbrambeno-oslobodilačkom ratu, u kojem su 
progresivne snage, uz velike žrtve i odricanja, uspjele 
sačuvati stečenu nezavisnost i državnost BiH. Zbog 
svega toga Bosna i Hercegovina je bila i biti će, bez 
obzira na one koji ne slave i na sve načine pokušavaju 
obezvrijediti ovaj datum, jer svi znamo da im je jedini 
cilj rasturanje naše domovine. Bez obzira na sve boli 
koje nosimo, na svu nepravdu koju smo doživjeli i dan 
danas doživljavamo, ovaj dan je naš dan, dan naše 
domovine, dan koji se treba slaviti, ali iznad svega dan 
koji se treba POŠTOVATI. U ovom momentu neka nam 
misli budu uz sve nevine žrtve, koje su svoj život 
izgubile u agresiji na BiH, neka nam misli odlete do 
svake majke koja je izgubila svoje najdraže, i u ovom 
momentu trebamo se sjetiti sve i jednog borca Armije 
BiH i naših ratnih vojnih invalida, kazao je Suljagić. 

ZNAČAJNI  DATUMI 

Sa 2. sjednice OV-a Srebrenik 

      

    Na 2. sjednici Općinskog vijeća Srebrenik, 
održanoj 20.12.2008.godine, usvojen je Nacrt budžeta za 
2009.godinu, koji bi trebao da iznosi 13.097.000 KM, 
tako da bi u odnosu na budžet iz 2008.g., koji bi se 
trebao ostvariti blizu 11.671.000 KM, ipak veći za 3-6% 
kako je i predlagalo Fiskalno vijeće FBiH. Inače, kada je 
u pitanju planirani budžet za narednu godinu, većina 
vijećnika je imala svoje želje i zahtjeve, koji će ipak na 
kraju biti realizirani sa realnim mogućnostima, 
uzimajući u obzir najavljivanu ekonomsku krizu, zbog 
čega je ova sjednica trajala više od šest sati.  Usvojen je 
i Nacrt izgradnje infrastrukture za sljedeću godinu u 
kojoj se planira investirati 3.695.000 KM za cijelo 
općinsko područje i to u puteve, kanalizacionu i 
vodovodnu mrežu, mostove, uličnu rasvjetu, sportske 
poligone…, a vijećnik SDA Hamid Mutapčić predložio 
je da se nigdje ne grade sportski poligoni dok se ne riješi 
kvalitetno vodosnadbijevanje na cijelom području 
općine Srebrenik. Usvojen je i Program obavljanja 
usluga zajedničke komunalne potrošnje uz opasku 
vijećnika SBiH Safeta Omerovića, da se ulice ne čiste 
redovno. Bez većih rasprava usvojen je i Prijedlog 
Programa izgradnje kanalizacione mreže za period 2008-
2012. g. kao jedan strateški Program na ovom području, 
zatim Nacrt Programa uređenja gradskog građevinskog 
zemljišta, Prijedlog odluke o preuzimanju duga mjesnih 
zajednica, Prijedlog odluke o davanju saglasnosti JU 
«Narodni univerzitet» o promjeni naziva ustanove, zatim 
izgradnji urbanističkog projekta na zemljištu bivšeg 
«Interpleta», te Nacrt strategije razvoja poljoprivrede na 
području TK. S obzirom da su prošlu sjednicu OV-a 
predstavnici SDP-a napustili, ovoga puta su prisustvova- 

 
li sjednici, učestvovali u njenom radu, diskusijama, 
davajući i konkretne prijedloge, ali su istakli kako će za 
svaku tačku prilikom glasanja biti suzdržani, što su na 
kraju i učinili. Ovakav potez je plod njihovog neslaganja 
sa izborom predsjedavajućeg OV-a.. 

Na 3. sjednici OV-a Srebrenik, održanoj 
27.12.2008.g., usvojen je rebalans budžeta za 2008. 
godinu. Prema riječima načelnika Općine Srebrenik, 
Osmana Suljagića, do sada je realiziran budžet blizu 
11,5 miliona KM, te da on ipak ne bi trebao biti u 
deficitu,  uprkos svim poteškoćama. Također, zbog neu-
svajanja budžeta za 2009.g., kao i u većini općina ide se 
na privremeno finansiranje za prva tri mjeseca, što je i 
predviđeno Zakonom  o  budžetu. Ipak, najviše  rasprave  

 
bilo je u vezi pristupanja izmjeni dijela Regulacionog 
plana, gdje je planirana izgradnja Gradske džamije u 
nastavku pješačke zone u ulici Alije Izetbegovića, 
tačnije na dijelu ulice kod današnjeg kioska «Opresa». 
Predstavnici SDP-a, BPS-a i GDS-a, usprotivili su se 
gradnji  džamije  na  ovome  mjestu, dok su predstavnici  

SJEDNICE OPĆINSKOG  
VIJEĆA 

Jedna od fasada  nove džamije 

SDA-a i SBiH, podržali ovu inicijativu Medžlisa IZ 
Srebrenik. Predstavnici tri političke partije koji su se 
usprotivili ovome prijedlogu, tražili su da se gradnja 
Gradske džamije izvrši na predviđenom mjestu po 
aktuelnom Regulacionom planu, dok su iz Službe za 
prostorno uređenje Općine Srebrenik kazali da postoje 
poteškoće u rješavanju imovinsko-pravnih odnosa, zbog 
čega se i pristupilo izmjeni. Ipak, dogovoreno je da ova 
točka ide u daljnju proceduru, tačnije u šestomjesečnu 
javnu raspravu, ali i da struka ponudi svoje mišljenje. 
Usvojen je i Prijedlog o izmjenama i dopunama 
Programa uređenja gradskog građevinskog zemljišta za 
2008. godinu, zatim rad Općinskog načelnika za 
sljedeću godinu, uz dopunu da se u njega uvrsti 
održavanje Gradskog poligona i izgradnja sportskog 
poligona u Donjem Srebreniku. Usvojene su i 
informacije o socijalno-materijalnom položaju 
penzionera na području ove Općine i realizacija 
dopunskih prava iz oblasti boračko-invalidske zaštite za 
period januar-oktobar 2008.godina. 

 
Na četvrtoj sjednici Općinskog vijeća 

Srebrenik, koja je održana 31.01.2009.godine, usvojeni 
su programi rada Općinskog vijeća i Općinskog kasni sa 
implementacijom izbornih rezultata za dodjelu mandata 
vijećnicima u mjesnim zajednicama, i ova točka 
načelnika za 2009.godinu, kao i Odluka o subvenciji 
troškova naknada za dodijeljeno građevinsko zemljište 
za  lica iz reda boračkih kategorija. S obzirom  da  se već 

 

 
Sa 4. sjednice OV-a Srebrenik   

je bez većih rasprava usvojena, s tim da je prigovor 
produljen sa tri na sedam dana. Usvojen je i Nacrt 
Odluke o prosječnoj građevinskoj cijeni kvadratnog 
metra korisne stambene površine, a nekoliko vijećnika je 
tražilo da se smanje cijene rente, posebno za proizvodne 
pogone, dok je načelnik Općine Osman Suljagić 
naglasio da je potrebno paziti i na stvaranje boljih 
infrastrukturnih uslova za privredu, tako da će se o ovoj 
tački još raspravljati na narednim sjednicma. Dosta 
rasprave izazvalo je utvrđivanje kriterija za imenovanje 
članova Komisije za utvrđivanje vrijednosti nekretnina, 
s obzirom da je ovo najprimamljivija Komisija. 
Potcrtano je da će ubuduće ova Komisija morati 
podnositi izvještaj svakih šest mjeseci, s obzirom da od 
prethodnih nije ostao nikakav trag o radu. Usvojena je i 

Informacija o dobrovoljnom darivanju krvi gdje je ljekar 
Ešef Harčinović kazao kako je došlo do pada za 20% u 
darivanju krvi i da je potrebno ubuduće  stimulisati 
darivaoce. Vijećnici su dali saglasnost Općinskom 
načelniku da može potpisati Ugovor sa Elektro-
distribucijom o sufinansiranju rekonstrukcije ulice 
«Tuzlanskog odreda» i to za polaganje cijevi za 
mogućnost kasnijeg postavljanja podzemnog srednje-
naponskog kabla od trafo stanice, obzirom da se ne bi 
dozvolilo prekopavanje tek asfaltirane ulice. U isti rov 
općina je položila podzemni kabal za kasniju izgradnju 
javne rasvjete duž ove ulice. Također, menadžment  
Doma zdravlja je dobio suglasnost na kapitalna ulaganja 
u ovu Ustanovu a koja će preusmjeriti Ministarstvo 
zdravstva TK u visini od 145.000 KM.  

Dva sata vijećničke inicijative 
Više od dva sata utrošeno je na vijećnička pitanja i
inicijative, gdje je vijećnike zanimalo mnogo toga na
ovom općinskom području, od infrastrukturnih
projekata preko strategije razvoja, ekologije,
formiranja novih mjesnih zajednica do ulaganja u
poljoprivredu. Ipak, stekao se dojam da pojedini
vijećnici svojim istupima žele javnosti više pokazati
kako se bore za građane ove Općine, dok druge
predstaviti kako misle samo na sebe, nakon čega je
načelnik Općine pozvao sve vijećnike da se radi
konstruktivno, kako bi se došlo do kvalitetnih
rješenja. 

Vlada TK-a će  pomagati  razvoj općine Srebrenik 

    Dana 05.02.2009.godine, premijer Vlade TK 
Enes Mujić, u pratnji Općinskog načelnika Osmana 
Suljagića i predsjedavajućeg OV-a Srebrenik Ibrahima 
Zukića sa njihovim saradnicima, je posjetio proizvodne 
pogone firme «Trevisana» u Srebreniku. Ova firma u 
dva proizvodna pogona u Srebreniku trenutno upošljava 
185 radnika i radi sa više od 200 kooperanata, i pravi je 
primjer uspješne firme i privrednog procvata na ovom 
općinskom području. Uprkos ekonomskoj krizi i recesiji, 
u pogonima ove italijanske firme u Srebreniku neće biti 
otkaza. Obzirom na veliki izvoz, «Trevisana» će uskoro 
početi obuku još 70 radnika, koji će, kada je završe, biti  
primljeni u stalni radni odnos.  -Ovo je jedan sjajan 
primjer uspješne privrede u TK-u i nema sumnje kako je 
ovo, što smo vidjeli u Srebreniku, nešto što nam svima 
daje ohrabrenje, posebno u vrijeme kada je zavladala 
globalna  recesija  i  ekonomska  kriza. Vlada  TK-a  ima  
svoje podsticajne programe i ona će u svakom slučaju 
pomagati sve one koji imaju dobre ideje i imaju 
mogućnost da uposle nove ljude, kaže premijer Vlade 
TK, Enes Mujić.  Jedan od vlasnika «Trevisane», 
Maurizio Charagin je, predstavljajući ovu firmu 
premijeru Mujiću, kazao kako je u kupovinu novih 
proizvodnih hala i novih mašina u posljednjih par godina 
investirao oko 2 miliona KM, te da je posebno ponosan 
na robotizirani stroj za štampanje boja, koji je, kako je 
istaknuto, jedini takav na Balkanu. Također je istakao da 
se nada da će u skorijem periodu biti više prilike za 
poboljšanjem saradnje, posebno s obzirom da su svi 
radnici u ovoj firmi prijavljeni i da im se redovno 
uplaćuju svi doprinosi, da plate ne kasne... Maurizio je 
također naglasio kako je «Trevisana», zahvaljujući 
kvalitetu   proizvoda  i   poštovanju  rokova,  cjelokupnu  

 
proizvodnju za 2009.g. već prodala vodećim evropskim 
modnim kućama, te da je ova firma 4 ili 5 po redu 
najvećih izvoznika tekstilnih proizvoda u BiH. 

Krajem decembra 2008.godine, predstavnici 
Općine Srebrenik su posjetili ambasadu Malezije u 
Sarajevu. Stručnog saradnika za informisanje i protokol, 
Esada Dedića te Denisa Imširovića, člana Vatrogasnog 
društva Srebrenik, primio je u svojoj rezidenciji Zulkifli 
Adnan, ambasador ove azijske države u BiH. Zulkifli je 
upriličio prijem osoba koja su u proteklih nekoliko 
godina bili u Maleziji na raznim obukama, a na poziv 
malezijske Vlade u programu pomoći ove zemlje Bosni i 
Hercegovini. Naime, Denis Imširović je u septembru 
2008. godine, sa još nekolicinom vatrogasaca, boravio 

          
        Denis Imširović i Esad Dedić sa ambasadorom  
                   Malezije u BiH Zulkifli Adnanom 
na obuci u Maleziji, u najvećem kampu za obuku 
vatrogasaca. Predstavnici Općine Srebrenik uručili su 
Zulkifliu vatrogasni šljem star četrdeset godina kao i 
sliku Starog grada Srebrenika, urađenu u bakru, te 
propagandni materijal naše Općine. Zulkifli se zahvalio 
na posjeti te je kazao kako se nada skoroj posjeti našem 
gradu.   

Turistička zajednica TK-a, zajedno sa 
predstavnicima općina Gradačac i Srebrenik, sredinom 
januara 2009.g. upriličila je  promociju turističkih 
potencijala TK na sajmu turizma u njemačkom gradu 
Gera. Riječ je o renomiranom svjetskom sajmu, na 
kojem su ove godine po prvi put učestvovali i 
predstavnici iz BiH, zajedno sa 78 izlagača iz cijelog 
svijeta. Općinu Srebrenik su predstavljali Ćidić Mirza, 
predsjednik NVO «Link» Srebrenik i Džanić Enes, 
predsjednik «Udruženja civilnih invalida I i II 
kategorije» Srebrenik, koji su propagandnim materi-
jalima predstavili turističke potencijale naše općine, a 
priliku su iskoristili i za ostvarivanje kontakata i 
uspostavljanje saradnje sa sličnim udruženjima u 
Njemačkoj.      

SARADNJA I POSJETE 

Veći dio javne rasvjete je već izveden 

      Nakon što su krajem 2008. godine završeni 
radovi na sanaciji i rekonstrukciji regionalnog putnog 
pravca  Previle – Čelić, vrijedni mještani naselja 
Podorašje ovih dana uspješno privode kraju još jedan 
vrijedan infrastrukturni projekat. –Projekat izgradnje 
javne rasvjete u Podorašju u dužini od oko 2400m je 
ugovoren krajem 2008.godine, i do sada je trebao biti 
završen, ali zbog opstrukcije pojedinih građana, u 
saradnji sa nadzorom određenim ispred općine 
Srebrenik,  morali smo iznalaziti alternativna rješenja 
za trasu javne rasvjete, što je prolongiralo završetak 
radova. Hvala bogu, i pored malih opstrukcija, kojih je 
bilo i uvijek će ih biti, gotovo kompletan projekt je 
završen, tj. postavljeni su gotovo svi AB stubovi, SKS 
kabal, pocinčane konzole, svjetiljke a i plaćena su 2 
trofazna priključka Elektrodistribuciji Srebrenik - ističe 
Nesib Ahmetović, predsjednik MZ Podorašje. Ukupna 
vrijednost investicije je oko 42.000 KM, koju 
podjenako finansira Općina Srebrenik i mještani MZ 
Podorašje, a radove izvodi firma «Elektro EM» Brčko 
DC. -Posebno smo ponosni što je najveći dio rasvjete 
postavljen duž saniranog reg. puta, čime je isti postao 
jedan od najsavremenijih saobraćajnica, obezbjeđujući 
znatno bolje uslove za saobraćaj vozila ali i kretanje 
pješaka. U narednom koraku, nadam se uskoro, iako 
nije predviđeno u nacrtu budžeta za 2009.g. , trebala bi 
uslijediti i izgradnja javne rasvjete u Podorašju 2, tj. od 
škole pored navedenog reg. puta i kroz kompletno 
naselje Drapnići, za koji imamo svu potrebnu 
dokumentaciju, a čak je i poodavno prikupljen potreban 
novac od strane građana-ističe Ahmetović. 
 

Dana 03.12.2008.godine, završena je 
rekonstrukcija dionice lokalnog puta u Ćehajama, u 
dužini od 570m, koju je u cijelosti finansirao uspješni 
biznismen Ibrić Hamzalija zv. Jata. U prethodnih 60 
dana urađena je kvalitetna odvodnja površinskih voda, 
kanalizacija, postavljena je savremena javna rasvjeta sa 
podzemnom instalacijom, 20 pocinčanih stubova i isto 

 
Sa asfaltiranja ulice u naselju Ćehaje 

toliko metal-halogenih svjetiljki, urađeni su potporni 
zidovi...O kakvom se zahtjevnom infrastrukturnom 
objektu radi dovoljno govori podatak da je donator 
Ibrić morao u pojedinim slučajevima plaćati zemljište 
lokalnim mještanima, kako bi se dosadašnji put širine 
3m proširio na 5m plus 1 metar trotoara. U trenutku 
asfaltiranja ove dionice, pored donatora Ibrića, zatekli 
smo brojne mještane Ćehaja, koji nisu krili 
zadovoljstvo učinjenim, obzirom da je ovaj dio Ćehaja, 
zahvaljujući Ibriću, dobio znatno savremeniji izgled. -
Obzirom da sam se ovdje rodio i da ja, kao i moj otac i 
brat, tu imamo porodična imanja, osjetio sam potrebu 
da rekonstruišem ovu ulicu, kako bi ove i sljedeće 
generacije imale što kvalitetnije uslove života-istakao je 
donator Ibrić Hamzalija. Iako se investitor nije htio 
izjasniti o iznosu investicije, na osnovu gore navedenih 
radova, te na osnovu činjenice da će se u asfaltiranje 
ove dionice utrošiti oko 800 tona asfalta, očito je da se 
radi o donaciji od nekoliko stotina hiljada KM. 

 

INFRASTRUKTURA 

   Nakon što su iz objekata u kojima su bili 
videoteka «Planet», picerija «Hambi» i knjižara 
«Point» iznesene sve stvari, dana 26.01.2009.g. se 
pristupilo ograđivanju navedenih prostora, rušenju 
nekih pregradnih zidova, otvora, demontaži krova i dr. 

 
Ovako se krenulo sa dogradnjom ZTC faza I  

građevinskim radovima, čime su zvanično otpočeli 
radovi na dogradnji «Zanatskog centra I - prva faza» u 
ulici Alije Izetbegovića u centru Srebrenika. 
Usvojenim građevinskim projektom predviđena je 
dogradnja istog,  čime   će   se  dobiti   stotine  novih  
kvadratnih metara poslovnih  prostora  te znatno 
modernija fasada, koja  bi trebala doprinijeti i znatno 
ljepšem izgledu grada. Svakome vlasniku poslovnog 
prostora dozvoljeno je da doizgradi s prednje strane 
poslovnog prostora po dva metra prema ulici, tj. 

 
Konture konačnog izgleda ZTC se već naziru 

izgrađenom šetalištu, dok će vlasnici ovih objekata 
nadzidati i po jedan sprat.  O svemu ovome smo do 
sada više puta pisali, sprovedena je i javna rasprava po 
Urbanističkom  projektu  "Zanatski centar I", usagla-
šeni  stavovi  sa  vlasnicima  prostora, a konačno smo 
dočekali da se krene i sa realizacijom projekta. Kako 
smo  saznali  od  predstavnika  izvođača  radova, firme 
«Salamović» d.o.o. Srebrenik, prvo će se raditi prva 
faza do foto radnje «Canon», a grubi građevinski 
radovi  sa  zatvaranjem  građevinskih otvora stolarijom  
 

 
bi trebali da traju oko 3 mjeseca, naravno u zavisnosti 
od vremena. Vrijednost ovih radova je 350.000 KM. 

 

Asfaltiranjem nove dionice puta u Uroži, te 
puštanjem novog vodovoda, mještani ovog prigradskog 
naselja u Srebreniku, dobili su dva vrlo značajna 
infrastrukturna projekta vrijedna blizu 80.000 KM. - U 
zaseoku Drenik u Uroži asfaltirana je dionica u dužini 
od blizu 500 m, projekat čija ukupna vrijednost iznosi 
oko 48.000 KM, i to je finansirano 70% iz budžeta 
Općine Srebrenik, a 30% sredstava su izdvojili 
mještani Urože, uz jednu vrijednu donaciju preduzeća 
«Ingram», kazao je Mursel Delić, podpredsjednik MZ  

 
Načelnik Suljagić i Nedžad Delić otvaraju novi put 

Kiseljak, u čijem se sklopu nalazi i Uroža, i koji je 
jedan od najzaslužnijih za infrastrukturni procvat ovog 
naselja. Izuzev puštanja u promet ove dionice 
asfaltiranog puta, više od 50 mještana Urože okončalo 
je i pitanje kvalitetnog snadbijevanja vodom. - Pitanje 
pitke vode jedno je od najvažnijih životnih pitanja, 
tako smo 
nastojali 
da riješi-
mo  ovaj 
problem. 
Uz to   
vodovod 
smo us-
tupili JP 
«9. sep-
tembar» 
na  odr-
žavanje  i         Mještani Urože su dobili i vodovod 
korištenje, ka že predsjednik MZ Kiseljak i      vijećnik 
u OV Srebrenik, Nedžad Delić. Obzirom da ovaj dio 
Urože ima i problema sa napajanjem električnom 
energijom, i ovaj problem bi se, rješavanjem 
imovinsko-pravnih odnosa, uskoro trebao riješiti, a 
planiramo i javnu rasvjetu, kaže Delić. 

Dana 30.12.2008.godine, u Plavoj Sali Doma 
kulture u Srebreniku, upriličena je manifestacija na 
kojoj su potpisani ugovori o dodjeli kredita i stipendija, 
studentima i učenicima srednjih škola s područja ove 
Općine. Na osnovu okončanog konkursa uručeni su 

 
Kredit je dobila i studentica Musić Danijela 

ugovori o kreditima za 62 studenta i ugovori o 
stipendijama za 26 učenika, kojima Općina Srebrenik i 
ove godine pokušava dodatno stimulisati najbolje 
učenike i studente. Visina kredita iznosi 800 KM a 
stipendije 500 KM i isplaćivaće se u 10 jednakih rata. –
Ovim činom dokazujemo kontinuitet u brizi prema 
mladim ljudima. Svjesni smo da je 65000 KM, koliko je 
iz budžeta predviđeno za ove svrhe, nedovoljno i 
mislim da se, ukoliko ova svjetska kriza ne potraje,  
treba već sada razmišljati o dodatnim sredstvima, jer od 
235 aplikanata,  kredite i stipendije je dobilo njih samo 
88, iako i mnogi ostali zaslužuju pomoć, kaže načelnik 
Osman Suljagić.  

 

U proteklom periodu održane su javne rasprave 
po pitanju budžeta Općine Srebrenik za 2009.g., 
infrastrukture, kapitalnih investicija i uređenja gradskog 
građevinskog zemljišta, u svim mjesnim područjima 
općine Srebrenik, gdje su građani predstavnicima 
izvršne vlasti Općine Srebrenik iznijeli svoje zahtjeve,  
sugestije, mišljenja…, šta bi to oni željeli da se u 2009. 
godini riješi po pitanju infrastrukturnih i drugih 
projekata. U mjesnom području (MP) Podorašje, 
mještani Drapnića su insistirali  na  rješavanju problema  

 
javne rasvjete u Drapnićima, za koju imaju svu 
dokumentaciju te prikupljen sav novac, ali obzirom da 
se trenutno izvodi javna rasvjeta u Podorašju I, plaše se 
odgađanja izgradnje njihove rasvjete u 2009.g., što bi se 
moglo negativno odraziti na ovu, ali i buduće akcije. 
Također su insistirali na putu i mostu za ovo naselje, 
zatim pristupnom putu za groblje kod crkve sv. Petra, 
rekonstrukciji vodovoda u Jasenici i Crvenom brdu...U 
MP Tinja mještani su najviše govorili o rješavanju 
problema vodosnadbijevanja, te da se umjesto vršenja 
bušotina započne sa priključenjem vode iz Špionice, 
kako bi 10.000 stanovnika imalo pitku vodu. Uz 
problem vode, u Tinji su istakli i veliki problem sa 
nekvalitetnim napajanjem električnom energijom te sa 
grijanjem u OŠ «Tinja». Javna rasprava u MP Duboki 
Potok protekla je u iznošenju problema mještana po 
pitanju vodosnadbijevanja i kanalizacione mreže u 
Dedićima, kao i vodosnadbijevanja u Ljenobudu, 
nastavku rješavanja zagađenosti izvorišta «Kugićko 
vrelo» kroz ugradnju filtera, prečistača, omekšivača 
vode… Naglašena je i potreba korićenja rijeke Tinje i 
kroz ova naselja. Mještani Špionice su  istakli želju da 
se sanira put «Orion»-Gornji Hrgovi, mjesna škola, 
čitaonica, zatim sanacija nekoliko njivskih puteva. 
Potcrtana je i potreba sanacije puta od «Badelke» do 
O.Š. «Špionica» kao i potrebu otvaranja ambulante 
porodične medicine, te potrebu korićenja rijeke Tinje. U 
Sladnoj su mještani  istakli potrebu izgradnje sportskog 
poligona u Lušnici, zatim rekonstrukciju vodovoda, 
asfaltiranje nekoliko makadamskih puteva, pojačanje 
slabog napona električne energije, poboljšanja u 
održavanju puteva… O problemu vodosnadbijevanja 
govorilo se i na javnoj raspravi u Rapatnici, gdje se sa 
ovim problemom susreću u G. Moranjcima i Fale-
šićima, zatim o potrebi rekonstrukcije NN mreže na 
Kiseljaku, asfaltiranju puta Brda-Babunovići, kanali-
zacije u Čekanićima, kako bi se zaštitilo izvorište pitke 
vode. Posljednja javna rasprava održana je za Grad i 
prigradska naselja, gdje su građani insisitirali na 
asfaltiranju Majevičke ulice, izmještanju Veterinarske 
stanice kao i Stočne pijace u Ćehajama, uređenju 
izvorišta Kiseljak, sanaciji izletišta «Šehitluci», 
pristupnog puta prema «Starom gradu», vodosnad-
bijevanje naselja Ravnuše, odvodnje oborinskih voda u 
Bijelića brdu, povećanje sredstava za rad NVO, 
problema priključka na elektro-mrežu  u Majevičkoj 
ulici, problem prostorija MZ Bare, iz MZ Srebrenik 2 
naglašeno je kako bi u ovoj MZ trebalo vrlo brzo 
započeti sa izgradnjom parka i dječijeg igrališta... Inače 
na svim javnim raspravama evidentne su velike želje i 
prohtjevi stanovnika općine Srebrenik, koji žele bolje 
uslove života. O navedenim dokumentima su ras-
pravljali i općinski vijećnici. –Iako smo u Općini  
Srebrenik svjesni potreba naših građana, i oni trebaju 
imati razumijevanja, obzirom na stanje u budžetu. 
Nastojat ćemo da rješavamo prvo već započete projekte, 
te one prioritetnije zadatke na svim mjesnim 
područjima, kazao je načelnik Općine Srebrenik Osman 
Suljagić. 

AKTIVNOSTI 
ADMINISTRACIJE 

Prigodnom svečanošću, kojoj su prisustvovali 
predstavnici vlasti Općine Srebrenik i Tuzlanskog 
kantona, te brojni poslovni partneri iz BiH, Slovenije, 
Belgije i Njemačke, obilježana je 25. godišnjica firme 

                      
Sa uručuja certifikata ISO 9001:2000 firmi «Herceg»  
«Herceg» Srebrenik. –Sve je počelo sada već davne 
1983. godine kada su osnivači firme «Herceg» formirali 
bravarsko-limarsku radnju koja je svoje poslovne 
aktivnosti obavljala posredstvom zanatske zadruge. 
Dvije i po decenije kasnije, firma «Herceg» ostvaruje 
ukupan godišnji prihod od 22 miliona KM, od čega  
12,5 miliona na tržištu Slovenije, Belgije, Njemačke, 
Holandije i drugih zemalja EU. Zapošljava 248 radnika, 
a poslovne aktivnosti na proizvodnji PVC i aluminijske 
stolarije, ventilirajućih fasada, metalnih ograda, 
sekcionih vrata, čeličnih konstrukcija i građevinske 
limarije, obavljaju se na blizu 9.000 kvadratnih metara 
vlastitog prostora», istakao je Ramiz Karić, direktor 

 Obilazak proizvodnih pogona firme Herceg Srebrenik 
firme «Herceg». O  izuzetno  dinamičnom  razvoju  ove 
kompanije, istakao je Karić, svjedoče i podaci da je od 
2001. godine prosječan godišnji rast ukupnog prihoda 
iznosio 56,89 posto godišnje, dok  je  broj zaposlenih do 
sada rastao po godišnjoj stopi od 38,82 posto, a nadamo 
se  da  ćemo  uspješno  prebroditi i nastupajuću recesiju.  

 
Vlasnici, menadžment i zaposlenici firme «Herceg» u 
2008. godini su ostvarili značajne pobjede koje su 
rezultirale okončanjem aktivnosti na dobivanju 
certifikata sistema upravljanja kvalitetom ISO 
9001:2000. Na prigodnoj svečanosti menadžeru 
kvaliteta firme «Herceg» Edinu Hercegu certifikat ISO 
9001:2000 uručio je Derviš Čengić, predstavnik 
certifikacijske kuće «DQS BH CERT» iz Sarajeva. 

Općina Srebrenik i "Udruženje privrednika" bit 
će partneri, kako bi privreda uspješno prevazišla 
recesiju i kako bi se ovaj značajan segment života na 
području ove općine 
izdigao na jedan viši nivo, 
zaključak je sa jednog od 
niza sastanaka "Udruženja 
privrednika" iz Srebrenika 
sa predstavnicima izvršne 
vlasti, koji je dana 18.01. 
2009.g. održan u Plavoj 
sali Doma kulture. Pred-
sjednik Udruženja Mirza 
Ordagić istakao je kako je 
cilj ove organizacije u 
narednom periodu brži razvoj privrede kroz razgovore, 
okrugle stolove, zatim omasovljavanje Udruženja, bolja 
saradnja sa izvršnom vlašću i privrednicima susjednih 
općina, posjeta sajmovima, izrada kataloga koji bi 
ilustrativno demonstrirali sa kakvim privrednim 
potencijalom raspolaže općina Srebrenik... Načelnik 
Općine Srebrenik Osman Suljagić je kazao da 
privrednici osim ideja trebaju ponuditi konkretne 
razvojne programe odn. poslovne planove, jer i da 
imamo uređenu industrijsku zonu, na čemu mnogi 
insistiraju, potrebno je imati viziju šta će se proizvoditi i 
kome će se to moći prodati odn. kako naplatiti 
proizvedeno. Općina nigdje ne otvara firme odn. radna 
mjesta, nego samo stvara povoljan ambijent za ulaganja, 
bilo kroz smanjenje općinskih dadžbina i sl., ali osnova 
svih ulaganja je profit i ukoliko ga privrednici ne mogu 
ostvariti, oni neće ni krenuti u realizaciju svojih 
poslovnih planova. U slučaju recesije privrednici 
postupaju logično odn. pristupaju smanjenju troškova 
što implicitno vodi i ka smanjenju plata ili broja 
uposlenika, a sve u cilju da se kriza preživi odn. da se 
zadrži nivo profita.  Također je istakao da se privrednici 
trebaju što aktivnije uključiti u Strategiju razvoja općine 
Srebrenik, te da, zajedničkim akcijama, djeluju prema 
višim nivoima vlasti kako bi za privredu priskrbili 
određena poticajna sredstva, ali i ukazivali zastupnicima 
na višim nivoima vlasti da se kroz zakone olakša rad 
privrednika, jer su oni «žila kucavica» svake općine. 
Svakodnevne probleme, s kojima se suočavaju, u radu 
iznijeli su predstavnici uglednih firmi: «Kopex», 
«Herceg», «Ingram», «Gromex», «Voćni rasadnik»... a 
sve  u  cilju što kvalitetnijeg privrednog razvoja Općine.  

VIJESTI  IZ  PRIVREDE

Mirza Ordagić

    U Srebreniku je i ove godine od 14-15.februara, 
održana već tradicionalna kulturna manifestacija «Dani 
povelje», kojom je obilježen 676. rođendan Grada 
Srebrenika. Manifestacija se obilježava u povodu 
Povelje kojom je bosanski ban Stjepan II Kotromanić 
15.februara 1333.godine Dubrovačkoj republici ustupio 
Rat, Ston, Prevlaku i otoke oko Rata. Stari Grad 

 
Srebrenik  1333-2009 

Srebrenik, poznat kao «Gradina», trebao bi u skorije 
vrijeme da postane prepoznatljiv turistički proizvod, koji 
bi trebao pokrenuti i ostale potencijale. Stari Grad je 
simbol Srebrenika, a nema sumnje da će nakon njegove 
potpune restauracije postati pravi turistički centar, ne 
samo Srebrenika, nego Tuzlanskog kantona pa i cijele 
BiH. Vlasnici Grada Srebrenika su bili banovi i kraljevi 
srednjovjekovne bosanske države iz dinastije 
Kotromanića. «Predstava Hamleta u selu Mrduša donja” 
Narodnog pozorišta iz Tuzle, rađena po tekstu Ive 

 
Sa predstave «Hamlet u selu Mrduša Donja» 

Brešana i u režiji Mustafe Nadarevića, a koja je 
prikazana 14.02.u sklopu manifestacije "Dani povelje 
2009.", ispunila je Kino salu Doma kulture u Srebreniku  
gotovo do posljednjeg mjesta. Oko 400 gledalaca je bilo 
oduševljeno i izvedbom i  predstavom u cjelini, te su  na  

 
kraju glumce nagradili ovacijama. Predstava je ponudila 
puno smijeha, ljubavi i malo one ljudske gorčine. 
Publika u Srebreniku se zaista nasmijala do suza 
zahvaljujući Brešanovom snažnom tekstu i sjajnom 

glumačkom ansamblu Narodnog pozorišta iz Tuzle. 
Inače ovu predstavu, nakon premijerne izvedbe u 

 
Dane povelje 2009 je proglasio otvorenim 

predsjedavajući OV-a prim. dr. Ibrahim Zukić 
septembru 1999., Narodno pozorište Tuzla igra s 
jednakim uspjehom i na oduševljenje publike širom BiH. 
Scenografkinja i kostimografkinja predstave je Slavica 
Radović, a u predstavi su igrali Nermin Omić, Meliha 
Fakić, Milenko Iliktarević, Nenad Tomić, Midhat 
Kušljugić, Zlatko Jugović, Elvira Aljukić, Armin Ćatić i 
Besim Tufekčić i Rešad Barčić. Program drugog dana 
manifestacije «Dani povelje 2009»  je zvanično otvorio 
predsjedavajući OV Srebrenik prim.dr. Ibrahim Zukić, 
koji je još jednom podsjetio na 15. februar 1333.godine, 
datum prvog historijskog pisanog traga o spominjanju 
grada Srebrenika. Nakon što su se publici predstavili 
polaznici Odjeljenja Muzičke škole pri Prvoj osnovnoj 
školi i  ženski hor BZK»Preporod», uslijedilo je 
otvorenje izložbe levhi srebreničkog autora prof. 
Zehrudina Muhedinovića. Kako je tom prilikom izjavio 
promotor izložbe, književnik i dramaturg Nijaz 

          
    Izložbu levhi je otvorio književnik Nijaz Alispahić 
Alispahić, kaligrafija je prefinjena umjetnost, levhe su 
krasnopisno napisani citati iz Kur'ana ili Islamske 
tradicije,  a srebrenički autor Muhedinović je u svojim 
kaligrafskim radovima pokazao prije svega znanje i 
vrsnu tehniku, ali i ljubav prema ovom zanimanju. 
Rijetki su umjetnici na našim prostorima koji se bave 
kaligrafijom i izradom levhi, a  pogotovo  je rijetkost  da  

DANI POVELJE 

Autor Zehrudin Muhedinović pored jedne od levhi 

to zanima i mlađe ljude. U ovoj vrsti umjetničkog izraza 
sebe je pronašao i Zehrudin Muhedinović, profesor 
vjeronauke iz Brničana kod Srebrenika. -«Oduvijek sam 
volio umjetnost uopće, a u kaligrafiju sam se zaljubio 
početkom devedesetih, još dok sam pohađao Gazi 
Husref-begovu medresu u Sarajevu, gdje smo imali taj 
predmet. Kasnije sam sve to radio iz ljubavi i radim i 
dan danas», kaže Zehrudin, i dodaje da je najviše  radio 
tokom rata, te da su mu levhe koje je izrađivao pored 
svijeće i ostale nekako najdraže. Njegove levhe 
inspirisane hadisima i Kur'anskim ajetima ukrašavaju 
brojne domove i džamije, sve one nose neku poruku, 
neku orginalnu ideju  koju je umjetnik prenio na platno, 
ili nacrtao na zidu. 

 
Odmah nakon ovog događaja uslijedila je promocija 3. 
broja lista «Ševak», koji je posvećen 676. rođendanu 
grada Srebrenika a sadržaj lista je predstavio autor prof. 
Sadil Mehmedović. Inače list «Ševak», detaljnije govori  

 
o historiji, kulturi i događajima iz perioda osnivanja 
Srebrenika, a značajan dio je posvećen i znamenitim 
ličnostima, koji su  svojim radom i djelovanjem zadužili 
Srebrenik.  

 
Dana 15.02.2009.godine, u sklopu obilje-

žavanja «Dana povelje 2009» u Srebreniku je održana 
promocija knjige «Đavo-mit i istina» autora Nijaza 
Omerovića iz Gračanice. Promotor prof. Rusmir 
Djedović je istakao da knjiga «Đavo – mit i istina», 
govori o đavolu kroz razne vremenske epohe. Tamo 
gdje ne nalazi odgovor autor se poziva na svete knjige. 

              Sa promocije knjige  «Đavo-mit i istina» 
 autora Nijaza Omerovića 

Cijela priča počinje od starog Egipta (Babilon) kada je 
riječ o magiji, zatim antičko poimanje (stara Grčka i 
Rim). -U ovom štivu citirao sam Bibliju – Stari i Novi 
zavjet, jedno apokrifno 
Jevanđelje i dugo stoljeća 
od javnosti skriveno 
(Barnavjevo) i na kraju 
Kuran i hadis gdje sam  
pronašao najviše 
odgovora o tom zlu, koji 
je najveći čovjekov 
neprijatelj od rođenja do 
smrti. Ovim riječima 
profesor Nijaz Omerović 
je opisao svoju drugu 
knjigu iz trilogije koju je 
promovirao u holu Doma 
kulture u Srebreniku. 
Prva knjiga zvala se Čekajući Mesiha – Traktat o 
zavjeri, druga je Đavo – mit i istina – Traktat o zlu, dok 
će treća biti Sudnji dan. Omerović je akademski slikar, 
profesor, publicista i političar iz Gračanice, član je 
ULUBiH-a i društva pisaca Tuzlanskog kantona. 

Načelnik i predsjedavajući OV na prijemu  u  

novoj zgradi Medžlisa IZ Srebrenik 
Centralna bajramska svečanost na području 

Medžlisa IZ Srebrenik održana je u Gradskoj džamiji u 
Srebreniku, gdje je Bajram namaz predvodio glavni 
imam Gradske džamije Emir ef. Brašnjić. Bajramsku 
čestitku brojnim vjernicima, nakon prigodne hutbe, 
uputio je Ismet ef. Mustajbašić. Svečanim prijemom za 
predstavnike zakonodavne i izvršne vlasti Općine 
Srebrenik, u novoizgrađenoj zgradi Medžlisa IZ,  u 
Srebreniku je obilježen drugi dan Kurban-bajrama na 
području ove Općine. Ističući «da  i ovi mubarek 
bajramski blagdani protiču u posebnoj duhovnoj 
atmosferi», predsjednik srebreničkog Medžlisa, Mev-
ludin ef. Joldić i Glavnim imam Ismet ef. Mustajbašić, 
upoznali  su  općinskog  načelnika  Osmana  Suljagića  i  
predsjedavajućeg OV Ibrahima Zukića, sa aktivnostima 
na prikupljanju kurbanskih koža za potrebe IZ i 
kurbanskog mesa za merhametovu kuhinju «Imaret» u 
Tuzli. U razgovoru sa predstavnicima zakonodavne i 
izvršne vlasti Općine Srebrenik, izražena je posebna 
zahvalnost za pomoć u izgradnji nove zgrade Medžlisa, 
kao i dosadašnjim aktivnostima na izgradnji vjerskih 
objekata i organizaciji vjerskog života  na  području ove 
Općine. Punu podršku u radu ove vjerske institucije 
predstavnici Općine Srebrenik obećali su i u narednom 
periodu, a prije svega kada je riječ o aktivnostima na 
eventualnoj izgradnji nove čaršijske džamije, za koju je 
već urađen idejni projekat. Drugi dan Kurban-bajrama 
na području Medžlisa IZ Srebrenik, obilježen  je  i  
tradicionalnim  prijemima  za imame srebreničkih dže-
mata, a u povodu obilježavanja ovog vjerskog praznika 
u džematu Bare, u organizaciji džematskog odbora, 
upriličena je i podjela 200 bajramskih paketa za djecu 
ovog srebreničkog džemata, koja su i na ovaj način 
osjetila radost bajramskih blagdana. Centar za kulturu i 
informisanje je 6.12.2008.g. bio domaćin «Bajramske 
akademije». Pred oko 500  posjetilaca  učenici  «Beh-
ram -begove»  medrese iz Tuzle, u jednosatnom prog-
ramu, izveli su nekoliko ilahija, gdje su u potpunosti 
zadovoljili prisutne goste.  

 

U prepunoj Kino-sali srebreničkog Centra za 
kulturu i informisanje, u nedjelju 21.12.2008. godine, 
održan je tradicionalni Božićni koncert u organizaciji 
Hrvatskog kulturnog društva «Napredak» Srebrenik. 
Srebreničkoj publici predstavio je se hor «Iuventus 
Salinarium» zbora mladih pri Franjevačkom samostanu 
u Tuzli, pod dirigentskom palicom Zlatka Špoljarevića. 
Oni su izveli 17 božićnih pjesama u obradi Čedomira 

 
Sa Božićnog koncerta u Srebreniku 

Dušeka, čime su oduševili više od 500 posjetilaca ovog 
Božićnog koncerta. Na kraju ove manifestacije 
prisutnima se obratio i župnik Župe u Špionici fra Blaž 
Marković. Po okončanju koncerta, Koordinacija 
hrvatskih udruga Srebrenik organizirala je Božićni 
prijem za predstavnike javnog, političkog i kulturnog 
života sa područja općine Srebrenik. 

 

Dan prije pravoslavnog Božića u Špionici kod 
Srebrenika, jerej Željko Božić obavljao je posljednje 
pripreme za najveći vjerski praznik kod pravoslavaca. U 
kući koja se nalazi u okviru dvorištva crkve, Željko živi 
sa suprugom koju je upoznao u Kijevu, gdje je završio 
izobrazbu za vjerskog službenika. –Ovdje sam već 
osam mjeseci i polako se navikavam na novi život. 
Poslan sam da obavljam vjersku dužnost za špioničko-
jaseničku oblast, dakle za cijelu općinu Srebrenik. Za 
sada je sve uredu i vjerujem da će tako i ostati, kaže 
Božić, koji je u Špionici naslijedio Ivana Sarinovića. 
Kao po starom hrišćanskom običaju, Željko je poranio u 
šumu kako bi pronašao badnjak. – Obično se odsiječe 
od treći puta hrastova grana i donese kući, a tokom dana 
se na ražnju peče prase. Pred veče, oko 17 sati, zapali se 
badnjak i pije se crno kuhano vino. Narednog dana se 
porani u crkvu, a oko 5 sati započinje božićna liturgija. 
Božić traje tri dana, kaže Željko Božić. 

     VJERSKI   PRAZNICI  

Svjedoci smo hirova prirode, koji 
se posljednjih godina ispoljavaju 
širom svijeta. Da ni Srebrenik nije 
izuzetak pokazaćemo vam u 
nekoliko narednih primjera, kada 
je u relativno kratkom vremen-
skom periodu Srebrenik imao 
izuzetno toplo vrijeme, velike 
hladnoće, a ovih dana smo 
svjedoci poplava... Pa krenimo: 

 

Srebrenik je 09.01.2009. 
g. osvanuo u «debelom minusu», 
a izmjerena je temperatura od čak 
–19 stepeni, što nije zabilježeno u 
posljednjih nekoliko godina na 
ovom općinskom području. Mnogi 
naši sugrađani su imali poteškoća 
sa   paljenjem   svojih  dvotočkaša,  
 
 
 
 
 
 
 
 

 
što im je otežalo odlazak na posao. 
Također, dodatan problem za 
Srebreničane bio je i nestanak 
električne energije tokom noći u  
naseljima Ćehaje, Ježinac, Špio-
nica..., što je izazvalo dodatne 
nevolje, posebno mještanima koji 
se griju putem kotlovnica.  

U cilju poboljšanja izgle-
da grada općina Srebrenik je ove 
godine izdvojila 6123 KM. Kako 
smo saznali od Makside Zukić, 
uposlenice  gradskog komunalnog 
preduzeća, navedeni iznos će biti 
utrošen za uređenje parkova, 
sadnju niskog rastinja, cvijeća, 
okopavanje, plijevenje cvijetnjaka, 
obrezivanje zelenih ograda te 
čišćenje i farbanje žardinjera te 
betonskih i drvenih klupa. Radnici 
navedenog   preduzeća   od  03. do  

 

 

 

06. marta 2009. g., zahvaljujući 
toplom i lijepom vreme-
nu, završili su sadnju 
oko 4500 komada 
ukrasnog cvijeća Viole, 
250 komada ruže 
Poliante, 15 komada 
Vatrenog trna..., tako da 
je, nakon ovih radova, 
Centar grada  dobio 
znatno ljepši izgled. 
Nažalost dan nakon 
sadnje počela je padati 
kiša, došle su poplave... 

IZ DANA U DAN  
 
 

 Umjesto da se pripremaju za proslavu 8. marta, Dana žena,
brojni Srebreničani su jutarnje sate proveli u borbi sa vodenom stihijom.
Naime dana, 07.03.2009 godine  u jutarnjim satima, nakon obilnih
padavina tokom noći, došlo je do izlijevanja rijeke Tinje i njenih pritoka
iz   korita na više mjesta, kom prilikom je ugrožen veći broj stambenih i
pomoćnih objekata, posebno u naseljenom mjestu Špionica Centar i
Ćehaje.  Pravovremeno reagujući, Općinski štab civilne zaštite je istog
dana u 10,30 sati održao vanrednu sjednicu Štaba i donio  zaključke da se,
u cilju kontinuiranog praćenja stanja na terenu i koordinacije djelovanja
sa predstavnicima PS Srebrenik, MZ-a i građanima,  nekoliko timova
Štaba uputi na teren i to u pravcu Previla, Špionice i Ormanice. Osim što
je poplavljeno nekoliko desetina hektara obradivog poljoprivrednog
zemljišta duž plavnog pojasa rijeke Tinje,  poplavljena su  djelimično i
dva stambena objekta u naselju Ćehaje, kod poslovnog objekta «Cobra»,
te nekoliko kuća i pomoćnih objekata,  kao i objekt PTT-a, u  Špionici
Centar. U samom centru grada, usljed nemogućnosti oticanja oborinskih i
otpadnih voda, poplavljene su podrumske prostorije u stambeno-
poslovnoj zgaradi „Papagajka“ te suterenski dijelovi dva poslovna

objekta na najnižem dijelu ove zgrade. U poplavljenim prostorijama su
angažovane crpne pumpe Vatrogasne jedinice i Javnog komunalnog
preduzeća, koje su neprekidno crpile vodu iz poplavljenih prostora.
Općinski štab civilne zaštite, putem zaduženih osoba u Centru za
obavještavanje, konstantno je pratio stanje na terenu i pravovremeno
djelovao u slučaju potrebe. Već od narednog dana voda se povukla u
korito i zasjalo je sunce, što sve govori u prilog  klimatskih promjena. 

Svečanom sjednicom Skupštine «Vatrogasnog 
društva Srebrenik», održanom krajem decembra 
2008.g., obilježeno je 40 godina vatrogastva na ovom 
općinskom području. Komandir Vatrogasne jedinice 

 
Zajednička fotografija starih i novih vatrogasaca  

Rajib Džaferović je prisutnima ukratko rezimirao šta se 
to dogodilo u protekle četiri decenije kada je u pitanju 
vatrogastvo na području općine Srebrenik, između 
ostalog naglasivši da je prva Vatrogasna jedinica u 
Srebreniku osnovana 1968.godine i to na inicijativu 
Ismeta Nurkanovića, predsjednika «Vatrogasnog 

društva Tuzla». Trideset godina kasnije, dakle 
1998.godine, održana je obnoviteljska Skupština 
«Vatrogasnog društva Srebrenik», nakon čega se 
nastavio graditi Vatrogasni dom. Vatrogastvo u 
Srebreniku je konačno preraslo u profesionalnu 
jedinicu početkom 2008.godine, kada je formirano 
odjeljenje od osam profesionalnih vatrogasaca i 
komandira, te 24 volontera. Od 2009. godine, 
«Vatrogasno društvo Srebrenik», postaje dio Službe 
Civilne zaštite Općine Srebrenik, koju će činiti 14 
profesionalnih vatrogasaca. Džaferović je također 
istakao da  je  u  narednom  periodu  potrebno  raditi na  
 

 
 
 
 
 
 
 
 
 
 
 
 

nabavci savremenije opreme, te nastaviti sa 
razvijanjem dobrovoljnog vatrogastva. 

 

Učenik VII razreda «Prve osnovne škole» 
Srebrenik, Mirza Suljić, pobjednik je «Dječijeg 
festivala Srebrenik 2008», koji je 24.12.2008.godine, 
održan u «Sportsko-rekreativnom centru» u Srebre-
niku. U konkurenciji osam takmičara iz svake 
područne škole sa ovog općinskog područja, tročlani 
žiri u sastavu Sadil Mehmedović, Senada Imširović i 
Sanjin Djedović, odlučio je da za najboljeg izvođača 
proglasi Mirzu Suljiću sa pjesmom «Kada padne noć» 
sa 125 bodova. Drugo mjesto osvojila je Lejla 
Zahirović iz OŠ «Duboki Potok» sa 119 bodova, dok je 

 
Mirza Suljić-pobjednik dječijeg festivala pop muzike 

trećeplasirana bila Dženada Mešaljić iz OŠ «Tinja» sa 
osvojenih 115 bodova.– Prilikom ocjenjivanja 
takmičara, uzimali smo u obzir težinu pjesme, scenski 
nastup, umjetnički dojam, uvježbanost numere, 
glasovne mogućnosti…, tako da smo to sve sabirali i 
oduzimali, te nakon toga donijeli konačan sud, kazao je  
predsjednik žirija, profesor Sadil Mehmedović. U 
prepunoj dvorani «Sportsko-rekreativnog centra» 
publika je mogla uživati u dvosatnom programu koji su 
vodili voditeljski par Anela Ibrić i Denis Kaltić, a koji 
je potpuno začinila tuzlanska grupa «IF».  

   RAZNO   

Udarili temelje vatrogastva u Srebreniku 
 
Domaćini ove manifestacije su obezbijedili i
zahvalnice te poklone za one koji su udarili temelje
vatrogastva u Srebreniku a to su: Ibrahim
Tursunović, Hamzalija Delić, Šahbeg Moranjkić,
Abdurahman Ramo Smajlović, Asif Selimović,
Mustafa Delić, Hasan Delić, Hamzalija Karić i
Ramiz Smajlović.  

Sa sastanka u kabinetu načelnika Suljagića 

Dana 26.02.209.g. općinski načelnik Osman 
Suljagić i predsjedavajući OV-a Srebrenik Ibrahim 
Zukić su primili u radnu posjetu Edisa Kusturicu, 
izvršnog direktora i člana Uprave Vakufske banke d.d. 
Sarajevo, koji ih je upoznao sa namjerom ove banke da 
uskoro otvori poslovnicu ove banke u Srebreniku. –
Vakufska banka je praktično domaća banka, sa 
dominantno domaćim kapitalom i dioničarima, kojih 
ima ukupno 240. Obzirom na ovoliki broj dioničara, 
među kojima se nalaze i brojne ugledne firme iz BiH, 
veoma dobro je zastupljeno korporativno upravljanje. 
Trenutno upošljavamo 204 uposlenika, imamo otvorene 
brojne poslovnice i filijale širom BiH, a u ovoj godini, 
pored Srebrenika, planiramo otvoriti svoje ispostave i u 
Jajcu, Starom Vitezu i Gradačcu. Trenutno je u 
proceduri postupak izbora jednog uposlenika sa VSS-
ekonomskog smjera, koji bi vodio banku, a planiramo 
primiti i dva radnika sa SSS, koji bi nakon toga prošli 
jednomjesečnu obuku za rad sa softverom u Vakufskoj 
banci u Gračanici. Ukoliko se posao razvije, osim ovog, 
minimalno potrebnog broja uposlenika, realno je 
očekivati prijem još jednog dipl. ekonomiste u 
narednom periodu. Što se tiče aktivnosti banke 
fokusiraćemo se na povoljne kredite za mala i srednja 
preduzeća, a s ponosom ističemo i značajno povećanje 
štednje u našoj banci-istakao je Kusturica. Načelnik 
Suljagić i predsjedavajući OV-a Zukić su iskazali 
dobrodošlicu predstavniku Vakufske banke, istakavši da 
je Srebrenik otvorena i prosperitetna sredina, te da za 
sve banke, pa i za ovu, postoje izgledi za uspjeh na 
ovom području. Obzirom na trenutnu krizu i  
nagovještaje otpuštanja radnika lijepo je bilo čuti da se 
otvara mogućnost  za 3 nova radna mjesta u Srebreniku.  

 
Sjedište banke će biti u poslovnim prostorijama nove 
zgrade Medžlisa IZ Srebrenik, gdje je istog dana 
svečano potpisan ugovor o zakupu prostorija, a kako 
smo saznali, obavljeni su i intervjui za prijem  uposle-
nika  u Vakufsku banku, a o odzivu dovoljno govori 
činjenica da je za 3 mjesta konkurisalo oko 30 građana. 

Udruženje poljoprivrednih proizvođača 
«Bosansko selo» iz Srebrenika u saradnji sa «USAD-
Lamp», dana 09.01.2009.g. je održalo prezentaciju o 
podsticajima i razvijanju poljoprivredne proizvodnje, sa 
akcentom na proizvodnju jagodičastog voća. 
Predsjednica Udruženja, Alisa Imamović, između 
ostalog kazala je kako ovo Udruženje ima za cilj da do 
kraja 2011.godine bude glavni nosilac poljoprivrednih 
aktivnosti na području općine Srebrenik. «Bosansko 
selo» nudi savjete, edukacije, stručna usavršavanja 
svima onima koji se odluče da postanu poljoprivredni 
proizvođači. Imamovićka dalje ističe kako je njihov cilj 
da se poljoprivredni proizvođači povežu sa tržištem, 
kako bi imali siguran plasman proizvoda. Gostima se 
obratio i Midhat Glavić, doktor poljoprivrednih nauka 
ispred USAID-Lampa, koji je kazao kako je cilj ovoga 
projekta proizvodnja jagodičastog voća na manjim 

 
Proizvodnja jagodičastog voća je veoma isplativa 

površinama, čime bi se povećala zaposlenost u ruralnim 
sredinama. Glavić je posebno podcrtao isplativost 
proizvodnje jagodičastog voća, a posebno borovnice i 
maline, za koju se praktično «otimaju» otkupljivači i 
koje trenutno nema dovoljno na tržištu, uostalom kao i 
trešnje odnosno višnje. «USAID-Lamp» radi u saradnji 
sa mikrokreditnom organizacijom «Partner», koja nudi 
povoljne kredite sa grejs periodom od dvije godine te 
rokom otplate kredita do pet godina sa zateznom 
kamatom od 6,99%. Tako onaj ko se odluči za 
proizvodnju borovnice ili maline, dobiva sredstva u 
iznosu od oko 2.000 KM, koja su dovoljna za kupovinu 
sadnica i za rješavanje vodosnadbijevanja, a gotovo 
sigurno je zagrantovana godišnja zarada na jednom 
dulumu od 6.000 do 8.000 KM. 

  PANORAMA           

Dio polaznika odjeljenja Muzičke škole u Srebreniku 

Podjelom knjižica i prigodnim koncertom polaznika odjeljenja 
Muzičke škole u Prvoj osnovnoj školi u Srebreniku, nedavno je obilježena 
dvogodišnjica uspješnog rada ovog odjeljenja. Direktor škole Hasan Nurikić i 
prisutni roditelji su bili ugodno iznenađeni prezentiranim muzičkim umijećem 
polaznika škole na harmonici i klaviru, posebno onih najmlađih, dok su se 
polaznici drugog razreda predstavili kao solidni izvođači komplikovanih 

muzičkih djela. Kao što je poznato 
u Prvoj osnovnoj školi u 
Srebreniku, školske 2007/2008. 
godine formirano je odjeljenje 
Muzičke škole, a na osnovu 
viđenog postignut je pun pogodak. 
-Nakon inicijative od Općinskog 
vijeća i načelnika Općine 
Srebrenik, Osmana Suljagića, 
prihvatili smo odgovornost da ovaj 
dio  realizujemo. U početku nam je 

bio problem prostor, kasnije i nastavni kadar, ali smo sve uspješno realizovali. 
U prvi razred muzičke škole kreću po pravilu učenici kada započinju nastavu u 
četvrtom razredu devetogodišnje škole, tako da završetkom osnovne škole 
završavaju i šest godina muzičke 
škole, iako imamo par iznimki, 
kada se radilo o mlađim ali 
talentovanim polaznicima. To je 
polaznicima jedno odlično 
predznanje uoči polaska u 
srednju muzičku školu, a 
prednost je i ta što neće morati 
polagati prijemni ispit. Učenici u 
toku sedmice imaju svega četiri 
časa, dva časa teorije-solfeđa i 
dva praktične nastave na instru-
mentima harmonika, klavir i gitara. Nastavnici maksimalno izlaze u susret 
učenicima kako im se ne bi podudarali časovi u muzičkoj školi sa redovnom 
nastavom, kaže Nurikić Hasan. 

ŠKOLSTVO 

Donirana dva 
računara Osnovnoj 
školi «Tinja» u Tinji 

 

 
Donatori sa direktorom 

U cilju boljeg
opremanja kabineta infor-
matike prof. Enis Dedić,
direktor JU OŠ «Tinja» u
Tinji, je krajem decembra
2008.g. uputio dopis brojnim
firmama, tražeći od istih da,
u skladu sa svojim moguć-
nostima, pomognu ovu
akciju, doniranjem računara
i računarske opreme.
Dovoljno sluha za navedenu
akciju, kao i često puta do
sada, su imali predstavnici
Mikrokreditne fondacije
«Eki»-ured u Tuzli, čiji su
predstavnici dana  11.02.
2009. godine posjetili ovu
školu i uručili Dediću dva
kompleta računara P4 sa
monitorom, čija se vrijed-
nost procjenjuje na oko 1000
KM.-U ovoj školi imamo
kabinet informatike koji
trebamo upotpuniti sa izvjes-
nim brojem računara i
prateće računarske opreme
za što bolje i kvalitetnije
izvođenje nastave Informa-
tike, a naravno jedan dio
računara bi spremili u
učionice za devetogodišnje
obrazovanje, kako bi i našim
najmlađima omogućili što
bolju edukaciju iz oblasti
Informatike. Na doniranim
računarima, koji će pobolj-
šati stanje opremljenosti
kabineta informatike, zahva-
ljujem se predstavnicima
ove organizacije-kaže Dedić. 

Dana 30.12.2008.godine, u kino-sali Centra za kulturu i informisanje u 
Srebreniku, održana je 2. smotra kulturno-umjetničkog stvaralaštva učenika 
Druge osnovne škole Srebrenik. Pred oko 600 posjetilaca, učenici predvođeni 
učiteljima  i  nastavnicima, su  predstavili  veoma  bogat  i raznovrstan program.  
 
 
 
 
 
 
 
 
 
 
 
 
 
 
 
 
 

Najviše aplauza su dobili najmlađi učesnici-polaznici devetogodišnjeg 
obrazovanja, koji su se predstavili recitacijama, pjesmom i dramskim 
izvedbama, ali su i ostali učenici kroz nastup u horu, brojnim plesnim i 
folklornim izvedbama, vokalnim nastupima i nastupima orkestara zaslužili 

najvišu ocjenu. Kako je na 
početku smotre istakao direktor 
Druge osnovne škole Emir Hozić, 
«ovo je i tradicionalna, druga po 
redu, donatorska smotra, s 
obzirom da će svi prisutni, 
kupovinom karte od 3 KM, 
pomoći menadžmentu škole u 
kupovini neophodnih nastavnih 
sredstava, knjiga i učila. Da je 
smotra u potpunosti uspjela, osim 
prepune kino sale, govore i 

zadovoljna lica roditelja, nana i djedova, koji su, «naoružani» fotoaparatima i 
video kamerama, pratili i ovjekovječavali svaki korak svojih majmilijih, a o 
radosti učenika koji su 
nastupali ne treba ni govoriti. 
Na kraju, zašto ne napo-
menuti da su brojni roditelji, 
osim zadovoljstva viđenim, 
smatrali da je cijena karte 
ipak previsoka, jer roditelji i 
onako moraju platiti garde-
robu, rekvizite, kostime... za 
nastup svoje djece, te da 
menadžment škole ubuduće i 
o tome treba više voditi 
računa.  

Aktivnosti u područnoj 
školi u G. Hrgovima 

 
Dana 30.12.2008.god.,

za „Dan dječije radosti“,
održana  je školska priredba u
OŠ  Gornji Hrgovi, koja se
tradicionalno održava na kraju

Učenici sa učiteljem Vladom 
prvog polugodišta i na kraju
godine. Nastupili su učenici ove
škole a prisutnim roditeljima
učenici, predvođeni učiteljima
Vladom i Adilom, su priredili
bogat program. Na kraju su
svim učenicima podijeljeni
paketići, koje je obezbijedila
OŠ Špionica. Osim navedenih
aktivnosti zahvaljujući Čedi
Babiću i općinskom vijećniku

Ploče za novi krov 
Mirzi Ordagiću, nabavljene su
ploče iz Italije, kojima će se
obnoviti krov na školi u
Gornjim Hrgovima. Ukupna
vrijednost donacije je oko 9000
KM. Sve je pripremljeno i
čekalo se lijepo vrijeme, da se u
roku jednog dana radovi završe,
tako da je moguće da su radovi
do zaključenja ovog broja već
završeni. Zahvaljujući agilnom
menadžmentu OŠ Špionica,
obezbijeđena je i nova drvena

Učenici sa učiteljicom Adilom
građa, daske, letve kao i
oluci..., te bi uskoro ova podru-
čna škola trebala zasjati u
novom svjetlu. 

Najmlađi učenici su pobrali najviše aplauza 

Nastup hora i orkestra Druge OŠ 

Zadovoljni gledaoci su ispunili Kino salu 

Ekipa «Ita-Woolfa» pobjednik je VI. Bajramskog turnira koji je, u 
organizaciji «Asocijacije mladih SDA Srebrenik», održan u Sportsko-
rekreativnom centru u Srebreniku. Ova ekipa predvođena malonogometnim 
reprezentativcima Dizdarevićem, Oručevićem, Ramićem, Topčagićem…, tokom 

oba dana turnira 
bila je superiorna 
nad svojim protiv-
nicima, a u final-
nom susretu sav-
ladali su STR 
«Šeha» sa 6:2, za 
koju su nastupali 
nekadašnji i sada-
šnji igrači Čelika, 
Moranjkić, Husić, 
Mašić…, te člano-
vi Gradine, Sala-
mović, Šehrić, 
Karić, Gajić…Za 

najboljeg igrača turnira proglašen je Ferik Dizdarević iz ekipe «Ita-Woolf», prvi 
strijelac turnira je Adil Aljić iz «Sapna-Trade» sa 12 golova, dok je Dalibor 
Gajić iz STR «Šeha» proglašen najboljim golmanom. Na turniru je učestvovalo 
25 ekipa, a pobjedniku je uz pehar i diplomu pripala novčana nagrada od 1.800 
KM, drugoplasirani su inkasirali 800, dok je trećeplasirana ekipa «Batman» iz 
Gradačca osvojila novčanu nagradu od 500 KM.  

Ekipa «Luka-Sančo» pobjednik je tradicionalnog «Božićnog turnira 
Srebrenik 2008», koji je u organizaciji NK «Frakopan» iz Špionice, održan u 
«Sportsko-rekreativnom centru Srebrenik». Oni su u finalnom susretu bili bolji 
sa 2:1 od ekipe «Asocijacija mladih Sladna». U susretu za treće mjesto, 
«Kreativ-talents» savladali su ekipu «OS-Petrol» za koju su nastupali Husić, 
Bekrić, Salihbašić, Mašić, Kešetović…Za najboljeg igrača turnira izabran je 
Jasmin Ravkić, 
dok je najboljim 
golmanom pro-
glašen Senadin 
Oštraković, a 
fair play ekipa 
su bili «Dunja-
ci» iz Špionice. 
Na turniru na 
kojem su učes-
tvovale 24 ekipe 
iz Srebrenika, 
Tuzle i Živinica, 
moglo se vidjeti 
dobrih malo-
nogometnih vje-
ština, a organi-
zator turnira je pobjedničkoj ekipi obezbijedio uz pehare i diplome i novčanu 
nagradu od 1.000 KM, drugoplasiranima je pripalo 300, a osvajačima trećeg 
mjesta utješnih 100 KM.   

SPORT 

Sa Bajramskog i 
novogodišnjeg 

šahovskog 
turnira

Sa Bajramskog turnira u šahu 
 

   U organizaciji Šahov-
skog kluba «Srebrenik», u pros-
torijama srebreničkog Doma
kulture, održan je tradicionalni
Bajramski turnir u šahu, na
kojem su nastupila 33 igrača s
područja srebreničke općine.
Igralo se 7 kola po švicarskom
sistemu, uz tempo igre od 15
minuta po igraču, a naj-
uspješniji je bio Nijaz Smaj-
lović sa 6,5 poena, na drugom
mjestu je Adis Numanović s 5,5
poena, dok je na trećoj poziciji
Nedžad Buljubašić s pet poena.
Od 4. do 6. mjesta sa, također,
po pet poena, ali slabijim
dodatnim kriterijima, plasirali
su se Hajrudin Hogić, Fehim
Popara i Arif Muharemović.
Trojici najbolje plasiranih
igrača uručene su novčane
nagrade, a finansijska sredstva
za isplatu nagrada donirao je
Salko Omerović, predsjednik
Šahovskog kluba Srebrenik. U
organizaciji MZ Duboki Potok,
u prostorijama OŠ «Duboki
Potok», održan je novogodišnji
šahovski turnir, na kojem je
nastupilo 35 šahista s područja
općine Srebrenik. Igralo se 9
kola po Švicarskom sistemu, uz
tempo igre od 15 minuta po
igraču, a najuspješniji je bio
Adis Numanović koji je
sakupio 8 poena. Na drugom
mjestu je Nijaz Smajlović sa 7,
treći je Muhamed Omerčić sa
6,5 poena, dok su se od
četvrtog do šesta mjesta
plasirali Ševal Muminović,
Samir Smajlović i Izet Salkić s
po 6 poena.  

Ekipa "Ita-Woolf"- pobjednik Bajramskog turnira 

Ekipa "Luka-Sančo"- pobjednik Božićnog turnira

  Sportsku 2008. godinu na 
području općine Srebrenik obilje-
žili su brojni uspjesi školskih 
ekipa, koji su daleko ispred onih 
koji su postizali registrirani 
klubovi u Sportskom savezu 
Srebrenika. To dovoljno pokazuje 
da postoji vakum između školskog 
sporta i sportskih klubova, 
odnosno slaba korelacija na ovoj 
liniji. Odbojkaška i košarkaška 
ekipa «Prve osnovne škole» je 
prvak Tuzlanskog kantona i FBiH, 
ženska košarkaška ekipa OŠ 
«Rapatnica» je osvojila 3. mjesto 
u TK, muški košarkaški tim 
JU«MSŠ»Srebrenik ima prvo 
mjesto u TK i 3.mjesto u FBiH, 
dok je Alma Nurkić iz OŠ       
«Rapatnica» osvojila prvo mjesto 
u TK i u 2.mjesto u FBiH u skoku 
udalj, a ženska ekipa je osvojila 
prvo mjesto u štafeti 4x100 metara 
u TK i četvrto mjesto u FBiH. 
Nogomet je i dalje sport broj jedan 
u općini Srebrenik, iako je 
Gradina prošle sezone ispala iz 
Prve lige FBiH, tako da se od ove 
sezone takmiči u Drugoj ligi 
FBiH, kao i Ingram iz Dubokog 
Potoka, dok je Mladost iz Tinje iz 
Druge lige TK ušla u Prvu ligu TK 
dok su ostali klubovi članovi  Dru- 
ge lige TK. Rukovodstva i treneri 
u Gradini su se više puta mijenjali 
tako  da  je  novoimenovano ruko-  

 
vodstvo Gradine, koje čine prvi 
čovjek Rajib Džaferović i sa-
radnici: Mehmed Bajrektarević, 

Bego Avdić, Mursel Delić, Bego 
Sendić, Nihad Husić i Ešef 
Mujkić, na posljednoj sjednici 
Upravnog odbora za šefa Stručnog 
štaba ponovno  imenovali Vehbiju 
Husića, dok će mu asistirati 
Mersudin Džafić, a za trenera 
specijalistu određen je Nehrudin 
Kopačić. Kada je u pitanju 
odbojka, Gradina-Ingram je u 
jesen ostvarila sve pobjede i 
jesenji su šampioni Prve lige 
FBiH, sa velikim ambicijama da 
od 2009. godine ponovo postanu 
članovi elitnog društva bh. 
odbojke. Glavni konkurent za 
prelazak viši rang je O.K. «7 
Lukavac». Od ove sezone 
košarkaši Gradine su po prvi puta 
u historiji Srebrenika započeli 
takmičenje u seniorskoj konku-
renciji. Na startu A2 lige FBiH-
Sjever, izabranici Edisa Bajrek-
trevića već su pokazali kako u 
Srebreniku ima jako talentiranih 
košarkaša, a neke je već priskrbila 
sebi Sloboda-Dita, a nema sumnje 
kako će za ovaj klub biti još  «ma- 
terijala» u dogledno vrijeme. 
Trenutno se nalaze u sredini tabele 
i za nadati se da će i u nastavku 
sezone ostvariti sličan uspjeh. 
Košarkašice «Fenixa», pod 
dirigentskom palicom Hajre 
Mehić, su prvakinje regionalne 
lige TK i Brčko-Distrikta, gdje 
vježba  nekoliko  iznimno  talento- 

 
vanih košarkašica. Od prije neko-
liko godina i rukomet se sve više 
razvija u Srebreniku, a od ove 
sezone rukometaši «Srebrenika 
04» započet će takmičenje u 
Regionalnoj ligi mladih. Šahovski 
klub «Srebrenik» član je Druge 
lige FBiH, a redovan su 
organizator memorijalnog među-
narodnog turnira «Džafer Hogić». 
Ovdje ne treba zaboraviti ni 
atletičare «Gradine», čiji klub ne 
funkcioniše na najboljoj razini s 
obzirom na potencijal, zatim tu su 
ribolovci «Zebe» i «Srebrenika», 
teniseri «Srebrenika», moto-klub 
«Gradina, kao i golubari.  

 

Svečanom sjednicom 
Skupštine i prigodnim druženjem 
u prostorijama srebreničkog Doma 
kulture, obilježena je 11. godiš-
njica formiranja Udruženja za 
uzgoj i zaštitu sitnih životinja i 
golubova «Gradina» Srebrenik. 
Kako je istakao Suad Sarajlić, 
sekretar «Gradine», ovo udruženje 
okuplja oko 30 aktivnih zaljub-
ljenika životinja, koji u svom 
vlasništvu imaju oko 3.000 golu-
bova i veći broj kunića, peradi i 
ukrasnih ptica. Iako raspolažu sa 
skromnim finansijskim sredstvi-
ma, u proteklih 11 godina 
konstantno bilježe dobre rezultate 
na međunarodnim i domaćim 
izložbama golubova i sitnih 
životinja. Samo u prošloj godini, 
istakao je Sarajlić, na izložbama u 
Zenici, Travniku i Novom Sadu 
imali su 3 šampiona u kategoriji 
golubova, a ostvarili su i zapažene 
rezultate na brojnim takmičenjima 
golubova visokoletača. Istaknutim 
članovima ovog udruženja 
uručene su zahvalnice i priznanja. 

SPORT 

U organizaciji Direkcije Miss Bosne i               
Hercegovine za 
Miss svijeta i 
Centra za kulturu i 
informisanje Sreb-
renik, dana 27.02. 
2009.godine, u Ki-
no sali Centra za 
kulturu i infor-
misanje Srebrenik, 
sa  početkom u 
19,30 sati, održana 
je manifestacija 
izbora Miss Sreb-
renika za Miss 
TK-a.  Učestvova-       

Jasmina Tursunović            lo je 13 djevojaka, 
od kojih je  njih sedam izborilo pravo učešća na 
manifestaciji izbora Mis TK-a. Odlukom stručnog žirija 
Miss Srebrenika je 16-godišnja učenica prvog 

             
       Miss Srebrenika sa prvom i drugom pratiljom  
razreda odjeljenja gimnazije MSŠ Srebrenik Jasmina 
Tursunović. Njena prva pratilja je Jasna Zukić, za drugu 
pratilju izabrana je Almerisa Borić, Mis šarma je Amra 
Mujkanović, dok je Miss fotogeničnosti Emra Musić. 
Pravo učešća na manifestaciji izbora Miss Tuzlanskog 
kantona izborile su i Amira Husarić i Džana Mahović. 
U sklopu programa održana je i modna revija dok je u 
muzičkom dijelu programa posjetioce zabavljao Armin 
Muzaferija. 
 
 
 
 

 

Na ceremoniji Izbora najboljih sportista općine 
Srebrenik za 2008.godinu, najuspješnijim su proglašeni 
Safija Vikalo, karatiskinja K.K. «Srebrenik» i Adis 
Junuzović, član kluba borilačkih sportova «Fantom». 
Vikalo je osvojila treće mjesto na Državnom prvenstvu 
u juniorskoj konkurenciji, dok je Junuzović viceprvak 
BiH u juniorskoj konkurenciji u semi-kontaktu. Izuzev 
njih dvoje, najuspješnijima su proglašeni i u ostalim 

 
Najbolji sportisti 2008.g. sa načelnikom Suljagićem 

sportovima i to kao najuspješnija pionirka Minela 
Hadžić karatiskinja «1.marta», a pionir Amir Jašarević 
karatista «Srebrenika». Arnela Salihbašić iz K.K. 
«Srebrenik» najbolja je kadetkinja a Osmanolaj Egzon 
karatista «1.marta» najbolji kadet. U juniorskoj 
konkurenciji među ženama najbolje rezultate imala je 
Safija Vikalo karatiskinja «Srebrenika», a Adis 
Junuzović među muškarcima član kluba borilačkih 
sportova «Fantom». Što se tiče ekipne konkurencije 
među ženama, najboljom ekipom proglašene su 
kadetkinje K.K. «1.mart», druge su košarkašice 
«Fenixa» (kadetkinje), a treće odbojkašice «Gradine-
Ingram». U muškoj konkurenciji najbolja je kadetska 
ekipa karatista K.K.«Srebrenik», drugi su karatisti 
«1.marta», a treći odbojkaši «Gradine-Ingram». 
Najboljim seniorom proglašen je karatista «1.marta» 
Eldin Džombić, dok su dodijeljena i posebna priznanja i 
to Plakete za doprinos u razvoju sporta Salki 
Omeroviću, Sedinetu Kariću i «Mješovitoj srednjoj 
školi Srebrenik». Također, priznanja su dobili i 
najperspektivniji sportisti i to Irfan Hodžić (košarkaš 
Sloboda-Dite), Sanel Šehrić (fudbaler Gradine), Alma 
Nurkić (košarkašica Fenixa) i Belma Ibrahimović 
(odbojkašica Gradine-Ingram).      

 
        
 
 

KOLAŽ 

